
Farið að fjara undan tal-
ibönum heima fyrir. Bls 2

“Íslamska sprengjan” veldur áhyggjum. Bls 5

Afganar flýja nú í
stórum hópum af
ótta við árás

Bandaríkjamanna. Á myndinni sjást flóttamenn í
búðum nálægt Peshawar í Pakistan bíða eftir
m a t a r g j ö f u m .
Tök talibanastjórnarinnar á nokkrum héröðum í
austurhluta Afganistan virðast vera að losna og
eru nokkrir lykilherstjórnendur sagðir vera í
þann mund að hætta stuðningi við her talibana.
Einkum er um að ræða sveitahéröð sem hafa
orðið fyrir búsifjum að undanförnu þar sem
Pakistan og önnur ríki hafa lokað landamærum
sínum við Afganistan og því er ekki lengur hægt
að eiga viðskipti þar yfir.
Heimildarmenn AFP-fréttastofunnar segir að
lykilmenn í héröðunum Paktia, Nangahar,

Laghman og Kunar séu í þann mund að hætta
stuðningi við talibana vegna áhrifa sem
ástandið í landinu hefur haft á viðskipti og ein-
nig vegna ótta við yfirvofandi árás
Bandaríkjamanna. Einn heimildarmaðurinn,
afganskur kaupsýslumaður með bækistöð í
Pakistan, hefur regluleg samskipti við þrjá her-
stjóra í Kunar og Nangahar og segir að þar séu
tök talibana mjög að losna.

“Herstjórarnir eru mjög óánægðir með þróun
mála. Margir í Kunar fá ekki lengur tekjur af tim-
bursölu eftir að landamærunum var lokað,”
sagði annar heimildarmaður. Sá þriðju sagði að
talibanar nytu enn ótvíræðs stuðnings stjórnen-
da helstu borga landsins en í sömum strjálbýlli
héröðum séu þeir varla lengur sýnilegir og því
séu héraðshöfðingjar að snúa við þeim baki.

BAWe, stofnunin sem
hefur eftirlit með
hlutabréfaviðskiptum í
k a u p h ö l l u m
Þýskalands, tilkynnti í dag að engar sannanir
hefðu fundist fyrir því að nokkur hefði haft vit-
neskju um að til stæði að gera hryðjuverkaárásir
á Bandaríkin og notað þá vitneskju til að hag-
nast á hlutabréfaviðskiptum. Rannsókn á
málinu er þó ekki lokið. Stofnunin greindi frá því
í síðustu viku að verið væri að rannsaka grun-
samleg viðskipti sem áttu sér stað á þýskum
verðbréfamörkuðum dagana áður en árásin var
g e r ð .
Talið var að fjárfestar hefðu gert samninga fram
í tímann um að selja hlutabréf á fyrirfram
ákveðnu verði, vitandi að verðhrun yrði á
h l u t a b r é f a m ö r k u ð u m .
Rannsóknin beinist einkum að viðskiptum með
hlutabréf tryggingafyrirtækja.

Kjarnorkuvopn Pakistana valda mörgum áhyg-
gjum um þessar mundir þegar Bandaríkjamenn
eru að leggja á ráðin um herför inn í Afganistan.
Hún gæti kynt undir mikilli ólgu í landinu og
martröðin er sú, að bókstafstrúaðir múslimar
komist þar til valda. 
Talið er, að Pakistanar eigi um 30 kjarnaodda
og sé hver þeirra nokkru öflugri en sprengjan,
sem varpað var á Hiroshima undir lok síðari
heimsstyrjaldar. Ekki er vitað hvort þeir geta
varpað sprengjunum úr flugvél eða skotið þeim
með eldflaug en víst þykir, að unnið sé að ein-
hverju slíku. 
Pakistönsk stjórnvöld segja, að kjarnorkuvop-
naáætlanir þeirra séu svar við kjarnorkuógninni
frá Indlandi en ýmsir hópar á þessum slóðum
líta hins vegar á vopnabúrið sem “íslömsku
sprengjuna”, sem nota megi til varnar
hagsmunum múslima yfirleitt. 
Ivo Daalder, fyrrverandi starfsmaður bandaríska
þjóðaröryggisráðsins, segir, að kjarnorkuvopn-
abúr Pakistana sé “martröð”, sem bandarískir

ráðamenn verði ávallt að hafa í huga. Hann
segir, að ástæða sé til að hafa áhyggjur af
kjarnorkuvopnum hvar sem er og allra helst í
landi þar sem hálfgert neyðarástand sé næstum
daglegt brauð. 

Almennt er litið svo
á, að pakistanski
herinn sé hlynntur
Bandaríkjamönnum
en innan hans eru
menn, sem finnst
sem Bandaríkin hafi
ávallt brugðist
Pakistan í átökunum

við Indland. Komi til mikillar ólgu í landinu er
hugsanlegt, að þessi klofningur komi upp á yfir-
b o r ð i ð .
Enginn öryggisbúnaður
Sérfræðingar telja fullvíst, að pakistönsku
kjarnorkuvopnin séu ekki búin þeim öryggjum,
sem, til dæmis eru á þeim rússnesku og eiga að
koma í veg fyrir, að hver og einn geti notað þau.

Þetta er ekki lítið áhyg-
gjuefni og Bruce Blair,
forstöðumaður Miðstöðvar
fyrir upplýsingar um varn-
armál, segir, að það sé ein-
mitt þetta, sem haldi fyrir
honum vöku á nóttinni. 
Blair segist viss um, að
ríkisstjórn George W. Bush
sé þegar búin að ákveða

hvað gera skuli falli kjarnorkusprengjur í hendur
ofsatrúarmanna. Ónefndur, bandarískur
embættismaður segir hins vegar, að
Pakistanher sé mjög öflugur og muni aldrei
leyfa slíkt. Það sé því ekki rétt að gera of mikið
úr þessum áhyggjum.

Osama bin Laden er í senn sá
maður sem bandarísk stjórn-
völd vilja helst koma böndum á
og hetja margra ungra manna í
hinum íslamska heimi. 
Hann og samstarfsmenn hans
eru eftirlýstir fyrir að eiga þátt í
röð hryðjuverka gegn
Bandaríkjamönnum, þar á
meðal árásunum á sendiráð í Afríku 1998 og
árásinni á beitiskipið Cole í október í fyrra. 
bin Laden, sem er afar auðugur en jafnframt
hlédrægur, hefur átt skjól hjá Talebanastjórninni
í Afganistan síðustu misseri. 
Úr útlegðinni hefur hann hvatt til heilags stríðs
gegn Bandaríkjunum og hvatt til drápa á þeim,
sem og gyðingum. Hann er sagður hafa sér til
varnar um 3.000 manna lið. Þá er hann
grunaður um að hafa komið á fót þjálfunar-
búðum fyrir hryðjuverkamenn í Téténíu og víðar
í fyrrverandi Sovétlýðveldum. 
Studdur af Bandaríkjunum og Pakistan

Auð sinn hefur hann úr fjölskyldufyrirtæki í byg-
gingabransanum í Sádí Arabíu. Þar fæddist
hann, en er af Jemensku bergi brotinn. Hann fór
til Afganistans árið 1979 til að berjast gegn
innrás Sovétmanna í landið. 
Þar naut hersveit hans stuðnings
Bandaríkjamanna og Pakistana rétt eins og fleiri
herdeildir islamskra andspyrnuhópa gegn
hernáminu. Þá mun hann hafa hlotið þjálfun hjá
CIA, bandarísku leyniþjónustunni. 
Á meðan á dvölinni í Afganistan stóð, stofnaði
hann Maktab al-Khidimat (MAK), samtök sem
söfnuðu liðsmönnum víðsvegar um heiminn og
fluttu inn vopnabúnað til brúks í baráttunni gegn
Rauða hernum. Ungir menn frá Líbanon,
Tyrklandi, Egyptalandi og fleiri löndum bættust
þannig í sveitir hans. 
Snerist gegn Bandaríkjunum
Eftir að Sovétmenn voru hraktir burt frá
Afganistan sneru menn bin Ladens, rétt eins og
fleiri islamskar sveitir, spjótum sínum að
Bandaríkjamönnum og helsta liðsmanni þeirra í

Miðausturlöndum, Ísrael. 
bin Laden fluttist aftur til Sádí Arabíu og fór að
vinna í fjölskyldufyrirtækinu, en var rekinn
þaðan árið 1991 fyrir baráttu gegn stjórnvöl-
d u m .
Næstu árin dvaldist hann í Súdan þar til ban-
darísk stjórnvöld höfðu það í gegn að honum
var vísað úr landi, en þá sneri hann aftur til
Afganistan. Þaðan hefur hann rekið baráttu sína
gegn Bandaríkjunum og bandarískum
hagsmunum síðustu ár. 
Dulur maður
Þeir örfáu utan liðssveita hans sem hitt hafa bin
Laden segja hann yfirvegaðan, nánast feiminn.
Hann veitir afar sjaldan viðtöl. Talið er að bin
Laden sé á fimmtugsaldri. 


